SUPLICHES POR L'ASSËNZA / PALSACRUSC - Aaaa
I periun por la Dlijia de döt le monn y por la jënt daimpró y dalunc.
Gejú vir sëgn tla gloria de Chël Bel Dî;
insciö nes él dër daimpró y stá ite por nos dan dal Pere.
Porchël podunse le perié cun döta nosta crëta. 
1. „A me m’él dé döta la potesté tl cil y söla tera“ unse aldí tl vangele. 
I periun che i governanc dl monn adores süa potesté da fá varëi la iustizia, la pesc 
y la misericordia de Dî (chît) Crist, ascútesse – Crist, ejaudëscesse.
2. „Porchël jide da düć i popui y fajede fora de döta la jënt mi discepui“ nes inviëia incö Gejú.
No lascé ch’i se stlujunse ite, mo ch’i s’infidunse da baié de te y dla buna noela 
cun la jënt incër nos ia. (chît) Crist, ascútesse – Crist, ejaudëscesse.
3. „Insignedi da osservé döt ci ch’i ves á dé sö“ nes á Gejú dé por compit.
I periun por nostes families ch’ares se proes da dé inant tüa noela de salvëza 
ala generaziun che vëgn do (chît) Crist, ascútesse – Crist, ejaudëscesse.
4. „Ciarede: Iö sun cun os, düc i dis cina ala fin dl monn“ nes assigurëia Gejú.
Láscesse nia ma sintí tüa vijinanza, to amur y to aiüt,
mo dëidesse ince da t’incunté y da t’odëi te nüsc fredesc che patësc
por gauja de surité, maratia, meseria, fan, violënza y veres  (chît) 
Crist, ascútesse – Crist, ejaudëscesse.
5. Signur, tö tëgnes le cil davert por düc.
Te tröc posć él la jënt che fej fora dla vita n linfer. 
Dëida pro, che les scomenciadies de pesc y de solidarité la davagnes 
y che le cil sides plü sterch co la tera (chît) Crist, ascútesse – Crist, ejaudëscesse.
6. Incö él ince le de mondial dles comunicaziuns soziales.
La tecnologia da incö nes pîta de vigni sort de mesi de comunicaziun.
Dëidesse da coltivé na cultura de respet, de dialogh y de amizizia
y insëgnesse da adoré i mesi dla comunicaziun moderna ince por tüa buna noela (chît)  
Crist, ascútesse – Crist, ejaudëscesse. 
Deache tö renovëies nosta speranza tres to Spirit Sant,
confidunse te tüa potënza y misericordia incö y düc i dis cina tl’eternité. Amen.
ACLAMAZIUNS - KYRIE
Signur Gejú Crist, tö es ressorí dai morc




Kyrie eleison / Signur, pieté de nos.
Signur Gejú Crist, tö es jü a ciasa dal Pere a sté ite por nos




Christe eleison / Christ, pieté de nos.
Signur Gejú Crist, tö nes impormëtes che t'es cun nos cina ala fin dl monn. 




Kyrie eleison  eleison / Signur, pieté de nos.
